
శ్రీరంగక్షేత్రమున కరిగి యచ్చట నొకబిత్తరిపైఁ జెప్పినది—

సీ. ఒకచెంప కోరగా నొనగూర్చి దిద్దిన

                    తురుముననుండి క్రొవ్విరులు రాల

    రాతిరి నిదురఁ గూరమిఁ జేసి ముడివడు

                    బడలిక నడుగులు తడఁబడంగ

    వింతవారలఁ జూచి వెసనవ్వినెడఁ గప్పు

                    గలదంతములకాంతి వెలికిఁబాఱ

    చిడిముడి నడచుటఁ జెలరేఁగి గుబ్బల

                    పైఁ దాకి యొక్కింత పైఁట జాఱ

తే. చెమటచేఁ దిరునామంబు చెమ్మగిల్ల

    హాళి డా చేత విడియంబుఁ గీలుకొల్పి

    రంగపురిరాజవీథిఁ గానంగనయ్యె

    నాదుమది గోర్కు లూర వైష్ణవవధూటి.

మారెళ్ళసీమ కరిగినప్పుడు చెప్పినవాటిలో నొకటి—

సీ. నడివీథిలో రాళ్ళు నాగులే దేవళ్ళు

                    పరగట సావిళ్ళు పాడుగుళ్ళు

    ఐదువన్నెలకూళ్ళు నంబటికావిళ్ళు

                    నూరూర జిల్లేళ్ళు నూటనీళ్ళు

    నడుముకు వడదోళ్ళు నడువీథి కల్ రోళ్ళు

                    కరుణాలవడిసెళ్ళు కాఁపుముళ్ళు

    ………......................................

                    ................................……….

తే. ....................................................

    ....................................................

    ......................….. నేరెళ్ళ వాగునీళ్ళు

    సిరులఁ జెలువొందు మారెళ్ళసీమయందు.

రెడ్లప్రాచీనరాజధాని యగు నద్దంకి కరిగినప్పుడు చెప్పినది—

సీ. తళ్కుతళ్కనుకాంతి బెళుకెంపులముంగ

                    రందమై కెమ్మోవియందుఁ గుల్క

	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.

